
Shri Gurucharanasmaranashtakam

ஶ்ரீகு³ருசரணஸ்மரணாஷ்டகம்

ப்ராத:ஶ்ரீதுளஸீநதி:ஸ்வகரதஸ்தத்பிண்டி³காலேபநம்
தத்ஸாம்முக்²யமத²ஸ்தி²திம் ஸ்ம்ரு’திரத²ஸ்வஸ்வாமிநோ: பாத³யோ: ।

தத்ஸேவார்த²ப³ஹுப்ரஸூநசயநம் நித்யம் ஸ்வயம் யஸ்ய தம்
ஶ்ரீராதா⁴ரமணம் முதா³கு³ருவரம் வந்தே³ நிபத்யாவநௌ ॥ 1॥

மத்⁴யாஹ்நே து நிஜேஶபாத³கமலத்⁴யாநார்சநாந்நார்பண
ப்ராத³க்ஷிணாநதிஸ்துதிப்ரணயிதா ந்ரு’த்யம் ஸதாம் ஸங்க³தி: ।

ஶ்ரீமத்³பா⁴க³வதார்த²ஸீது⁴மது⁴ராஸ்வாத:³ஸதா³ யஸ்ய தம்
ஶ்ரீராதா⁴ரமணம் முதா³கு³ருவரம் வந்தே³ நிபத்யாவநௌ ॥ 2॥

ப்ரக்ஷால்யாங்க்⁴ரியுக³ம் நதிஸ்துதிஜயம் கர்தும் மநோऽத்யுத்ஸுகம்
ஸாயம் கோ³ஷ்ட²முபாக³தம் வநபு⁴வோ த்³ரஷ்டும் நிஜஸ்வாமிநம் ।

ப்ரேமாநந்த³ப⁴ரேண நேத்ரபுடயோர்தா⁴ரா சிராத்³யஸ்ய தம்
ஶ்ரீராதா⁴ரமணம் முதா³கு³ருவரம் வந்தே³ நிபத்யாவநௌ ॥ 3॥

ராத்ரௌ ஶ்ரீஜயதே³வபத்³யபட²நம் தத்³கீ³தகா³நம் ரஸா
ஸ்வாதோ³ ப⁴க்தஜநை: கதா³சித³பி⁴த:ஸங்கீர்தநே நர்தநம் ।

ராதா⁴க்ரு’ஷ்ணவிலாஸகேல்யநுப⁴வாது³ந்நித்³ரதா யஸ்ய தம்
ஶ்ரீராதா⁴ரமணம் முதா³கு³ருவரம் வந்தே³ நிபத்யாவநௌ ॥ 4॥

நிந்தே³த்யக்ஷரயோர்த்³வயம் பரிசயம் ப்ராப்தம் ந யத்கர்ணயோ:
ஸாதூ⁴நாம் ஸ்துதிமேவ ய:ஸ்வரஸநாமாஸ்வாத³யத்யந்வஹம் ।

விஶ்வாஸ்யம் ஜக³தே³வ யஸ்ய ந புந:குத்ராபி தோ³ஷக்³ரஹ:

ஶ்ரீராதா⁴ரமணம் முதா³கு³ருவரம் வந்தே³ நிபத்யாவநௌ ॥ 5॥
ய: கோऽப்யஸ்து பதா³ப்³ஜயோர்நிபதிதோ ய:ஸ்வீகரோத்யேவ தம்

ஶீக்⁴ரம் ஸ்வீயக்ரு’பாப³லேந குருதே ப⁴க்தௌ து மத்வாஸ்பத³ம் ।
நித்யம் ப⁴க்திரஹஸ்யஶிக்ஷணவிதி⁴ர்யஸ்ய ஸ்வப்⁴ரு’த்யேஷு தம்

ஶ்ரீராதா⁴ரமணம் முதா³கு³ருவரம் வந்தே³ நிபத்யாவநௌ ॥ 6॥

ஸர்வாங்கை³ர்நதப்⁴ரு’த்யமூர்த்⁴நி க்ரு’பயா ஸ்வபாதா³ர்பணம்
ஸ்மித்வா சாரு க்ரு’பாவலோகஸுத⁴யா தந்மாநஸோதா³ஸநம் ।

தத்ப்ரேமோத³யஹேதவே ஸ்வபத³யோ: ஸேவோபதே³ஶ:ஸ்வயம்
ஶ்ரீராதா⁴ரமணம் முதா³கு³ருவரம் வந்தே³ நிபத்யாவநௌ ॥ 7॥

ராதே⁴ ! க்ரு’ஷ்ண !இதி ப்லுதஸ்வரயுதம் நாமாம்ரு’தம் நாத²யோ-
ர்ஜிஹ்வாக்³ரே நடயந் நிரந்தரமஹோ நோ வேத்தி வஸ்து க்வசித் ।

யத்கிஞ்சித்³வ்யவஹாரஸாத⁴கமபி ப்ரேம்நைவ மக்³நோऽஸ்தி ய:
ஶ்ரீராதா⁴ரமணம் முதா³கு³ருவரம் வந்தே³ நிபத்யாவநௌ ॥ 8॥

த்வத்பாதா³ம்பு³ஜஸீது⁴ஸூசகதயா பத்³யாஷ்டகம் ஸர்வதா²
யாதம் யத்பரமாணுதாம் ப்ரபு⁴வர ப்ரோத்³யத்க்ரு’பாவாரிதே⁴ ।

மச்சேதோப்⁴ரமரோऽவலம்பா³ ததி³த³ம் ப்ராப்யாவிலம்ப³ம் ப⁴வத்
ஸங்க³ம் மஞ்ஜுநிகுஞ்ஜதா⁴ம்நி ஜுஷதாம் தத்ஸ்வாமிநோ: ஸௌரப⁴ம்

॥ 9॥
இதி ஶ்ரீமத்³விஶ்வநாத²சக்ரவர்திவிரசிதம்

ஶ்ரீகு³ருசரணஸ்மரணாஷ்டகம் ஸம்பூர்ணம் ।

